
Këtë vit, Korpusi i Paqes shënon 50 vjetorin e promovimit të paqes dhe miqësisë në botë. Vullnetarët dhe 

stafi edhe më tej vazhdojnë të mbështesin misionin e Korpusit të Paqes dhe traditën e të shërbyerit duke e 

respektuar të kaluarën, duke ndikuar në ndyshimet e përditëshmërisë në komunitetet e tyre lokale dhe 

duke frymëzuar gjeneratat e ardhme të vullnetarëve nëpërmjet edukimit dhe angazhimit të tyre.  
 

Gjatë muajit mars, do të festojmë “Muajin e Korpusit të Paqes”, dhe me këtë do të shënojmë edhe 

nënshkrimin e urdhërit ekzekutiv të Presitentit Kenndy, i cili me 1 mars të vitit 1961 krijoi agjencinë. 

 
 

Rrënjët dhe misioni i Korpusit të Paqes datojnë që nga viti 1960, kur në atë kohë Senatori John F. 

Kennedy sfidoi studentët në Universitetin e Michigan për t’i shërbyer vendit të tyre në rrugën drejt paqes, 

duke jetuar dhe punuar në shtetet në zhvillim. Nga ky frymëzim lindi agjencia e re federale e përkushtuar 

paqes dhe miqësisë botërore. 

 

Gjatë historisë Korpusi i Paqes i është përshtatur dhe i është përgjegjur nevojave të kohës. Në botën plotë 

ndryshime, vullnetarët e Korpusit të Paqes i janë qasur sfidave në mënyrë inovative, me kreativitet, 

vendosmëri dhe mirëkuptim. Vullnetarët e Korpusit kanë ndihmuar njerëzit të ndërtojnë një jetë më të 

mirë për to, duke nisur nga edukimi për AIDS, e teknologjitë e zhvillimit, mbrojtje të mjedisit e deri në 

ekonomitë e reja të tregut. Puna e tyre në fshatra, qytete në gjithë botën duke përfshirë këtu edhe 

Maqedoninë paraqet traditën e shërbimit që është bërë pjesë e rëndësishme e historisë së Amerikës dhe 

krijimit të imazhit pozitiv jashtë vendit. 

 

Kjo traditë unike vazhdon të frymëzojë dhe që nga viti 1961 mbi 200,000 amerikanë i janë bashkangjitur 

Korpusit të Paqes, duke shërbyer në 139 shtete dhe duke krijuar ndryshim të përditshëm. Që nga viti 

1996, mbi 300 vullnetarë të Korpusit të Paqes kanë punuar së bashku me bashkëpunëtorët e tyre në 

Maqedoni. Shkolla, komuna dhe OJQ të ndryshëm kanë qenë nikoqirë të vullnetarëve të moshave të 

ndyshme, vullnetarë të cilët me entuziazmin, risitë dhe ekspertizën e tyre kanë ndihmuar në adresimin e 

sfidave të komuniteteve të ndryshme në shtet. 
 

Për më shume informata, ju lutemi kontaktoni Zyrrën e Korpusit të Paqes nëpërmjet telefonit 
02/3090-012, ose vizitoni http://macedonia.peacecorps.gov 

